
143

In che manea me provvedesse Dio

Pe-o mæ ben questo degno personaggio

Ch’ô me fù un poæ cö nomme de mario,

Preferindo i mæ impegni a-ô so vantaggio,

Comme ô l’ha gentilmente acconsentio,

Che ô seguitasse in Spagna ne-ô so viaggio,

E ô campo infausto, dove ô m’ha lasciôu,

O l'è un racconto lungo e complicôu.

Diö solo, che non zà pe mæ diporto,

Ma pe trovâ Colombo un tanto amigo

Ho accompegnôu[sic] miseramente morto

Per man d’un mostro ciù che d’un nemigo;

Pe-a perdita do quæ quarche conforto

Unia per sempre a-ô mæ diletto antigo

Mi troviö solo in mezo a un tanto guao,

Solo quarche dolcezza in tanto amao.

Coscì parlando a fè vegnî ô figgiêu,

O quæ ô l’ëa vivo comme un cavallin,

San comme un pescio, forte comme un bêu,

Rosso e bizzaro comme un meî pippin:

A-e So fattesse e a-i moti do mæ chêu,

Appeña che ô veddeivo da vixin,

Mi riconoscio e abbrasso giubilando

O mæ figgio segondo, ô mæ Fernando.


146

Compio fù ô voto, ma segretto ancon

Pe allôa fù ô rito; perchè troppo offeise

No ne foisan a boria e l’ambizion

Da nobiltæ spagnolla e portogheise,

E a mæ Beatrice ne-a so intercession

Presso i sovrani pë mæ nêuve impreise

O mondo ô no pensasse ch’a l’avesse

Solo in vista a so gloria e ô so interesse.

